
						వికీసోర్స్ నుండి

					

					


					
					
					ఈ పుట అచ్చుదిద్దబడ్డది

   నవ్యభవ్య మహోత్తమ దివ్యకావ్య

   వీరఘోరభయాపహధారధీర

   శోణకోణసముజ్వలద్బాణతూణ

   ధామభీమశరాసనస్తోమ, రామ!



సీ. మొదటిభూతము మహాద్భుత మైనపెనుబండి

            బండి మోయఁగఁ జాలుబలువుధనువు

   ఇరుభూతమునఁ బుట్టువిరిపట్టి సారథి

            సారథిజనకుండు సరవి శరము

   మూఁడవభూతంబు జోడుబాణము నారు

            నారిని నోడించినట్టి పింజ

   చతురభూతము తిండిశాయి కన్నులుగాళ్ళు

            గాళ్ళుఁ బుట్టినచోటు కౌనుఁ దలయుఁ

   జేసి పంచమభూతమ్ముఁ జేరి యున్న

   త్రిపురసురవైరి వైరి, వైరిమదహరుఁడు,

   హరుఁడు, నేత్రాగ్ని విధ్వస్తమరుఁడు, గురుఁఢు

   ఎపుడు మాపాలఁగల్గ నిం కేమికొదువ?



చ. కమలజకృష్ణశంకరులు, కాంచననీలపటీరవర్ణు, లా

   గమనగచంద్రధారు, లఘకంసపురారులు, హంసతార్క్ష్యగో

   గమనులు, జన్మపోషలయకారులు, వాక్కమలాంబికేశ్వరుల్

   శమకరుణావిభూతి ఘనశక్తులఁ బ్రోతురు మమ్ము నెప్పుడున్.



క. కుముదములు మల్లెమొల్లలు

   ప్రమదంబునఁ గోసి తెచ్చి ప్రాభవ మలరన్

   సముఖమునఁ బూజసేతుము

   సుముఖత మాకిమ్ము బుద్ధి శూలికుమారా!



చ. జనకునకు న్విషం బిడినసాగరుతోయము లన్ని నేలపా

   లొనరఁగఁజేతు నంచుఁ గరమూనిన గౌరియుఁ జూచి “వద్దురా

		 ఈ పేజీలో చివరి మార్పు 17 జనవరి 2021న 04:46కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

